
Frá Samtökum fjárfesta - almennum hlutabréfa- og sparifjáreigendum.

Stjóm Samtaka fjárfesta hefur fjallað um frumvarp til laga um ríkisábyrgð á lántökum 

vegna nýrrar starfsemi íslenskrar erfðagreiningar hf. Lántakan verður í nafni 

móðurfyrirtækis íslenkrar erfðagreiningar hf, deCODE Genetics, Inc.

• Stjóm Samtaka fjárfesta lýsir sig mótfallna frumvarpinu í núverandi mynd. 

Ástæður þess eru fyrst og fremst þær, að með frumvarpinu er horfið frá markaðri 

stefnu um almennar aðgerðir í efnahagsmálum og teknar upp sértækar aðgerðir. 

Einnig er teknar upp aftur beinar og óbeinar ríkisábyrgðir á rekstri almennrar 

atvinnustarfsemi á íslandi. Óvarleg veiting ríkisábyrgða á lántökum hefur valdið 

verulegu tjóni í íslensku efnahagslífi.

• Samtök fjárfesta vilja vekja athygli á, að á íslenskum fjármálamörkuðum eru 

nokkur fyrirtæki, sem vinna að athyglisverðum rannsóknum og þróun. Það er 

hlutverk ríkisvaldsins að skapa fyrirtækjunum og annani atvinnustarfsemi 

viðunandi starfsgrundvöll. Ríkisábyrgð á láni fyrir íslenska erfðagreiningu hf. 

raskar starfsgrundvelli sumra þessara fyrirtækja með óeðlilegum hætti og getur 

beinlínis skaðað þau og fjárfesta, sem að þeim standa.

• Samtök fjárfesta eru þeirrar skoðunar að framlög til rannsókna og þróunar séu of 

lítil á íslandi. Það er einnig skoðun Samtaka fjárfesta að of lítill hluti af 

framlögum til rannsókna og þróunar fari um farveg einkafyrirtækja.

• Það má líta á þessa ríkisábyrgð sem framlag til rannsókna og þróunar. Ríkisvaldið 

verður þó að tryggja jafnræði með fyrirtækjum þegar veitt eru framlög til 

rannsókna og þróunar. Það verður að líta á þessa ríkisábyrgð sem sértæka aðgerð, 

en það er spor afturábak í annars jákvæðri þróun á íslenskum fjármálamarkaði.


